Sains Insani  elSSN: [0127-7871]

Ciri-ciri Wahhabi Menurut Pandangan Muhammad Aba Zahrah
dalam Tarikh al-Madhahib al-Islamiyyah

Characteristics of Wahhabi According to the View of Muhammad Abii Zahrah in
the Tartkh al-Madhahib al-Islamiyyah

Rushda Amirah Binti Ishak®, Wan Mohd Fazrul Azdi Bin Wan Razali ?

12 Universiti Sains Islam Malaysia, Nilai, Malaysia;

Article progress Abstrak: Makalah ini membincangkan mengenai Wahhabiyyah berdasarkan
Accepted: 8 April 2020 pandangan Muhammad Ab@ Zahrah dalam bukunya, Tarikh al-Madhahib al-
Reviewed: 28 Mei 2020 Islamiyyah FT al-Siyasah Wa al-‘Aqai’d Wa Tarikh al-Madhahib Al-Fighiyyah yang
Published: 31 Mei 2020 terbahagi kepada tiga bahagian iaitu politik, akidah dan figh. Artikel ini

memfokuskan analisis pandangan Muhammad Abu Zahrah terhadap Wahhabiyyah
*Corresponding author: bagi mendapatkan gambaran yang jelas mengenai kumpulan ini. Beliau menggariskan
Rushda Amirah, Universiti lapan ciri perilaku Wahhabi yang mana kesemua ciri ini saling berkait antara satu
Sains Islam Malaysia, sama lain. Artikel ini juga menghuraikan hujah sokongan dan penolakan berdasarkan
Malaysia; ciri-ciri yang dinyatakan oleh Muhammad Abii Zahrah. Oleh itu, artikel ini

Email:

amirah_safiyyah@yahoo.com menggunakan kaedah kualitatif iaitu kajian teks, yang secara khususnya tertumpu

kepada kaedah analisis kandungan kepada skop Wahhabiyyah menurut pandangan
Muhammad Abiu Zahrah. Hasil daripada kajian ini, terdapat tiga tema utama dapat
dibentuk mengenai ciri-ciri Wahhabi seperti yang telah dibincangkan oleh

article used a qualitative method of textual study. As a result, three main themes can
be formed about the characteristics of Wahhabi as discussed by Muhammad Abu

Pengenalan

Kehidupan masa kini menjadi semakin mencabar dengan
kepesatan teknologi melalui akses media massa yang
meluas. Hal ini memberikan peluang bagi setiap individu
mengakses maklumat atau data secara bebas dan
terdedah kepada pengetahuan yang bersifat benar dan
palsu. Justeru perkara ini merupakan suatu bentuk
kesukaran dalam menyampaikan berita dan pengetahuan
yang benar kepada masyarakat awam. Terutamanya bagi
individu Muslim mendapatkan gambaran yang jelas
mengenai sesuatu isu agama. Hal ini berikutan sikap
individu yang lebih gemar mendapatkan pemahaman
yang jelas mengenai sesuatu isu melalui enjin carian
Google berbanding mendapatkan nasihat daripada badan
atau individu bertauliah.

Dalam pada masa yang sama, pihak kerajaan
merangka pelbagai modus operandi dalam melahirkan
ilmuwan dan cendekiawan yang berwibawa bagi
mendidik masyarakat untuk kehidupan yang lebih baik
demi kemajuan dan kesejahteraan negara. Hal ini juga

turut dititik beratkan oleh institusi keagamaan di
Malaysia. Malahan, para cendekiawan Islam turut
menggunakan ~ medium  media massa  dalam

menyampaikan kebenaran agama Islam sebagai agama
wahyu dengan hikmah berikutan demografi multi-etnik
dan agama di Malaysia.

Namun, dalam manusia berlumba-lumba
mencari hakikat kebenaran, ada segelintir pihak
mengambil kesempatan untuk menyebarkan ajaran sesat.
Natijahnya, kemunculan ajaran baru ini tumbuh dengan
pesat dan kebanyakannya menghasilkan keuntungan atas
nama agama. Selain itu, reformasi baru dan pemikiran
politik Islam turut mendefinisikan gerakan aliran
pemikiran baru seperti Wahhabiyyah. Membahas tentang
gerakan ini, hal ini agak unik kerana masyarakat
Malaysia lebih gemar berdebat dengan pemikiran sendiri
sehingga menimbulkan sedikit perselisihan pendapat
antara komuniti Muslim. Barangkali aliran ini
menunjukkan beberapa perbezaan dalam persoalan
ibadah daripada ritual keagamaan yang biasa
dipraktikkan di Malaysia.

Acapkali timbul permasalahan apabila Kkita
memiliki pengetahuan yang kurang mengenai sesuatu isu
tetapi kita masih terus berdebat tanpa mengetahui
akarnya. Kita lebih selesa menatal media sosial untuk
mendapatkan informasi tentang politik, agama, nasihat,
dan berita sehinggakan kita tidak pernah benar-benar
melakukan penelitian yang tepat atau membaca makalah
ilmiah yang ditulis oleh ahli akademik yang berwibawa.
Jadi, apakah definisi Wahhabiyyah yang sebenar? Siapa
mereka? Bagaimana untuk mengenali mereka? Apakah
ada perbezaan antara Ahli al-Sunnah Wal Jama‘ah
dengan mereka? Makalah ini akan mengulas hal ini
berdasarkan pemikiran Muhammad AbiG Zahrah yang
ditulis dalam bukunya sebagai rujukan utama penulisan
makalah ini.

Tinjauan Literatur

Siapakah Muzammad Abz Zahrah?

Beliau adalah Muhammad bin Ahmad bin Mustafa bin
Ahmad yang dilahirkan pada 19 Mac 1898/1316 H di al-
Mahallah, Mesir (Kamali, 2015, p. 1) dan dibesarkan
oleh sebuah keluarga agamawan yang dihormati dan
terkemuka di Mesir (Brodeur, 1989, p. 19). Beliau
meninggal dunia pada hari Jumaat bersamaan 12 April
1974 di rumahnya yang terletak di Zaitun dan dikatakan
pada ketika itu beliau sedang menulis jilid terakhir tafsir
al-Qur’an beliau (Kamali, 2015, p. 2). Sepanjang
hayatnya, beliau merupakan seorang yang sangat
berdedikasi dan prihatin dengan kerjaya akademik beliau
terutamanya dalam bidang perundangan. Salah sebuah
karya beliau iaitu Tarikh al-Madhahib al-Islamiyyah Fi
al-Siyasah Wa al-‘Aqai’d Wa Tarikh al-Madhahib al-
Fighiyyah telah dianggap sebagai karya agung beliau
ataupun magnum opus yang menjadi rujukan pelbagai
kelompok sarjana termasuk Barat. Kemuncak kerjaya
beliau ialah apabila beliau dilantik sebagai ahli Akademi
Penyelidikan Islam (Majma’ al-Buhith al-Islamiyyah)
yang berprestij di Universiti al-Azhar pada 1962
sehingga ke akhir hayat beliau pada 1974 (Kamali, 2015,

p. 2).

Apakah itu Wahhabiyyah?

Terdapat banyak pandangan tentang definisi dan sejarah
Wahhabiyyah atau Wahhabisme dan pendirian mereka
tentang beberapa isu yang membuat mereka kelihatan
berbeza dan bercanggah dengan kumpulan aliran
pemikiran Islam yang lain. Menurut Muhammad Aba
Zahrah, Wahhabiyyah muncul di gurun Arab sebagai
reaksi kepada sikap pengkultusan dalam bentuk mencari
keberkatan daripada orang tertentu serta mendekatkan
diri kepada Allah melalui ziarah ke kubur mereka, di
samping terhadap bidaah yang telah mendominasi
pelbagai tempat keagamaan dan aktiviti duniawi.
Wahhabiyyah  muncul  untuk  melawan  semua
penyimpangan ini dan menghidupkan kembali mazhab
Ibnu Taymiyyah (Zahrah, 1963, p. 199; Zahrah, 1996, p.
251).

Menurut Oxford Bibliographies, Wahhabisme
dengan tepat merujuk pada gerakan kebangkitan dan
reformasi abad ke-18 yang dimulai di wilayah Najd,
yang sekarang ini dikenali sebagai Arab Saudi oleh
Muhammad Abdul Wahhab, seorang sarjana agama dan
perundangan Islam. Ciri-ciri ajaran Muhammad Abdul
Wahhab adalah melalui penekanannya pada tauhid
(tauhid ~ mutlak), penentangan terhadap  syirik
(mempersekutukan orang atau apa sahaja dengan
Tuhan), dan setiap individu harus merujuk kembali
secara langsung kepada al-Qur’an dan Sunnah (sunnah
nabi) untuk tafsiran (ijtihad) (DeLong-Bas, 2014).

Dalam konteks kontemporari, Wahhabisme
digunakan secara meluas untuk merujuk kepada pelbagai

fenomena, termasuk Salafisme, Jihadisme, kepercayaan
dan amalan keagamaan di Arab Saudi, tafsiran secara
harfiah mengenai al-Qur’an dan Sunnah, tafsiran Islam
yang menumpukan kepada kebenaran amalan ibadah
berbanding makna, dan umumnya sebarang bentuk
penentangan atau berlawanan di seluruh dunia yang
menggunakan istilah Islam atau Islam sebagai
rujukannya. Mereka cenderung dikaitkan dengan
ideologi takfir (mendakwa orang sebagai kafir), di mana
sesiapa yang tidak bersetuju dengan tafsiran agama
seseorang itu diisytiharkan sebagai kafir (orang yang
tidak beriman) yang harus diperangi dalam jihad (perang
suci atau holy war), dengan demikian mewakili
penafsiran Islam yang sangat tidak bertoleransi. Perlu
dicatat bahawa istilah Wahhabisme dan Wahhabi
dianggap merendahkan atau memburukkan oleh Saudi di
mana mereka menggelarkan diri mereka hanya sebagai
seorang Islam (DeLong-Bas, 2014).

Manakala, Blanchard melalui pandangannya
dalam The Islamic Traditions of Wahhabism and
Salafiyya mengatakan bahawa Wahhabisme adalah
bentuk Sunni Islam yang berpegang teguh pada norma
moral dan diamalkan di Arab Saudi dan Qatar walaupun
ia kurang dilaksanakan secara tegas pada kemudiannya.
Perkataan “Wahhabi” berasal daripada nama seorang
sarjana Islam iaitu Muhammad bin Abdul Wahhab yang
tinggal di Semenanjung Arab pada abad ke-18 (1703-
1791). Hari ini, istilah “Wahhabisme” digunakan secara
meluas di luar Semenanjung Arab untuk merujuk kepada
gerakan Sunni Islam yang berusaha untuk mensucikan
agama Islam daripada sebarang bidaah atau amalan yang
menyimpang daripada ajaran Nabi Muhammad SAW
dan para sahabat pada abad ke-7. Walau bagaimanapun,
di sebahagian besar negara yang penduduknya Muslim,
mereka yang percaya dengan kepercayaan ini atau
memiliki perspektif yang sama lebih suka menggelar diri
mereka sebagai “Unitarians” (muwahhidin) —atau
“Salafiyyun”. Istilah Salafiyyun berasal daripada
perkataan salaf yang bermaksud mengikuti atau
mendahului merujuk kepada pengikut dan sahabat Nabi
Muhammad SAW (Blanchard, 2008, pp. 1-2).

Isi Kandungan Tarikh al-Madhahib al-Islamiyyah
F1 al-Siyasah Wa al-‘Aqai’d Wa Tarikh al-
Madhdahib al-Fighiyyah

Muhammad Abt Zahrah menulis bukunya, Tarikh al-
Madhahib al-Islamiyyah FT al-Siyasah Wa al-‘Aqai’d
Wa  Tarikh  al-Madhahib  Al-Fighiyyah  yang
mengandungi lebih daripada 700 halaman. Beliau
membahagikan isi kandungan buku tersebut kepada tiga
bahagian iaitu politik, akidah dan figh. Beliau
mendedikasikan sebuah bab yang khusus mengenai
mazhab yang baru muncul (beberapa aliran moden) di
mana beliau membincangkan mengenai Wahhabiyyah,
Baha‘iyyah, dan Qadianiyyah. Beliau mengkritik secara
tegas mengenai Baha‘iyyah dan Qadianiyyah yang
menurutnya beberapa kepercayaan mereka telah

terkeluar daripada Islam. Mohammad Hashim Kamali
dalam artikelnya tidak membahas mengenai hal ini tetapi
beliau mengulas mengenai Wahhabiyyah berdasarkan
penulisan Muhammad Abt Zahrah.

Kaedah Kajian

Makalah ini secara asasnya menggunakan kaedah kajian
teks secara kualitatif iaitu analisis penyelidikan
perpustakaan. la melibatkan penggunaan sumber pertama
dan sumber kedua. Sumber pertama bagi makalah ini
ialah al-Qur’an al-Karim, al-Hadith al-Sharif dan karya
penulisan Muhammad Abt Zahrah iaitu Tarikh al-
Madhahib al-Islamiyyah Fi al-Siyasah Wa al-‘Aqai’d
Wa Tarikh al-Madhahib Al-Fighiyyah. Manakala sumber
kedua merupakan buku, jurnal akademik, artikel dan
kajian tesis lepas yang berkaitan dengan Wahhabiyyah.
Kedua-dua sumber ini merupakan sumber yang penting
bagi mengumpulkan maklumat dan pemahaman
mengenai isu Wahhabiyyah. Makalah ini juga akan
menggunakan kaedah analisis dan deskriptif untuk
menganalisis perspektif Wahhabiyyah antara sarjana
Wahhabi dan bukan Wahhabi berdasarkan pandangan
Muhammad Abi@i Zahrah. Kaedah ini digunakan bagi
mendapatkan penjelasan dan pemahaman yang lebih
mendalam mengenai Wahhabiyyah.

Hasil Kajian Dan Perbincangan

Ciri-ciri  Wahhabiyyah  Menurut

Muhammad Abii Zahrah

Muhammad Abt Zahrah mengemukakan lapan
karakteristik yang menunjukkan perilaku Wahhabiyyah
di dalam bukunya. Lapan karakteristik ini saling berkait
antara satu sama lain dalam menjelaskan tindakan dan
perilaku Wahhabi terhadap orang lain dan diri mereka
sendiri. Dengan demikian, perbincangan mengenai ciri-
ciri ini adalah bahagian yang sangat penting dalam
makalah ini.

Pandangan

1. Mereka tidak cukup dengan menetapkan ibadah
sebagaimana yang ditetapkan oleh Islam dalam al-
Quran dan Sunnah menurut pandangan Ibnu
Taymiyyah. Mereka menghendaki supaya tradisi juga
tidak boleh keluar daripada lingkup Islam (Zahrah, 1963,
p. 199; Zahrah, 1996, p. 251; Kamali, 2015, p. 5).
Melalui ciri ini, terdapat tiga isu yang dijelaskan
oleh Muhammad Abtu Zahrah. Pertama, boleh dikatakan
bahawa Wahhabi telah melampaui batas dalam
melakukan ibadah seperti yang dianjurkan oleh al-
Qur’an dan Sunnah dan juga sebagaimana yang
dinyatakan oleh Ibnu Taymiyyah sendiri. Tetapi mereka
tidak membawa pemikiran baru mengenai akidah
sebaliknya mengamalkan pandangan Ilbnu Taymiyyah
dalam bentuk yang lebih keras berbanding dengan apa
yang dipraktikkan oleh Ibnu Taymiyyah sendiri (Zahrah,
1963, p. 199; Zahrah, 1996, p. 251; Kamali, 2015, p. 5).

Hal ini berikutan mereka menjadikan hal adat
dan tradisi juga dinilai dalam rangka ibadah. Tetapi,
Muhammad  Abdul Wahhab dan pengikutnya
mengisytiharkan kesetiaan mereka terhadap al-Firgah
al-Najiyyah (orang yang selamat) yang merujuk kepada
Ahli Sunnah Wa al-Jama‘ah dalam kepercayaan, kata-
kata dan perbuatan. Beliau berkata, “Aku bersaksi
kepada Allah, para malaikat di sekelilingku dan terhadap
kalian semua bahawa aku percaya dengan apa yang
dipercayai oleh al-Firgah al-Nagjiyyah Ahli Sunnah Wa
al-Jama‘ah”.  Maka, sekiranya mereka benar-benar
mengikut manhaj tersebut, adalah mustahil untuk
mengatakan mereka berlebihan dalam perkara ibadah
kerana bertentangan dengan ajaran manhaj tersebut (al-
‘Aql, 2004, p. 105; al-Agl, 20086, p. 91).

Kedua, ketegasan mereka dalam pengharaman
rokok telah menyebabkan orang awam dalam kalangan
mereka menganggap perokok sebagai orang musyrik.
Hal ini membawa kepada isu yang ketiga iaitu perbuatan
mereka telah  menyerupai golongan  Khawarij.
Muhammad Abt Zahrah menyatakan bahawa Wahhabi
menggesa orang Islam mematuhi setiap perkara yang
telah termaktub dalam Islam termasuk dalam hal yang
berkaitan dengan adat dan tradisi. Justeru, mereka
mengharamkan  rokok  secara  keras  sehingga
membuatkan orang awam daripada golongan mereka
menganggap  perokok sebagai orang  musyrik.
Natijahnya, mereka menyerupai Khawarij yang
mengkafirkan pelaku dosa besar (al-‘Aql, 2004, p. 105;
al-Aql, 2006, p. 91).

Muhammad Abdul Wahhab menyangkal
dakwaan ini dengan mengatakan bahawa, “siapa yang
mendakwa ia dikatakan oleh aku, dia ialah pendusta.
Selain itu, mereka harus dihukum dengan berat sebagai
pencegahan atas perbuatan mereka kerana hal itu
bertentangan dengan al-Qur’an dan Sunnah. Menuduh
seseorang sebagai orang kafir kerana mereka melakukan
dosa adalah manhaj Khawarij yang tidak termasuk dalam
Islam. Mereka menganggap darah Muslim diizinkan
(harus dibunuh) kerana dosa-dosa mereka (al-*Aql, 2004,
p. 262; al-Agl, 2006, p. 302). Berdasarkan pernyataan di
atas, boleh dikatakan bahawa ciri ini merupakan tuduhan
terhadap Muhammad Abdul Wahhab dan pengikutnya.
Tetapi berkemungkinan besar sebahagian daripada
tuduhan tersebut benar-benar berlaku pada zaman
tersebut dan dinukilkan oleh Muhammad Abt Zahrah
berdasarkan pemerhatian beliau terhadap gerakan ini
pada zaman beliau dan sebelumnya.

2. Pada mulanya, mereka mengharamkan kopi dan
apa sahaja yang menyerupainya ke atas diri mereka
sendiri. Tetapi kelihatannya sesudah itu mereka
menghalalkannya (Zahrah, 1963, p. 199; Zahrah, 1996,
p. 251; Kamali, 2015, p. 6).

Muhammad Abu Zahrah tidak memberikan
penjelasan yang terperinci mengenai punca dan sebab
mereka tidak berkeras dalam pengharaman kopi dan apa
sahaja yang menyerupainya seiring dengan peredaran

228

zaman. Dan mengapa mereka mengisytiharkan kopi
sebagai haram? Sepanjang melakukan kajian mengenai
isu ini, penulis mendapati bahawa terdapat kisah dan
sejarah yang unik mengenai kopi. Tetapi, amat sukar
untuk mendapatkan sumber yang sahih mengenai kisah
tersebut dan bagaimana untuk mengaitkannya dengan isu
ini.

Tetapi, terdapat sebuah artikel yang bertajuk

Ethiopia: The Origin of Coffee yang dipetik daripada
Selamta, sebuah majalah yang disediakan di dalam
pesawat penerbangan Ethiopia telah membincangkan
mengenai sejarah kopi ini. Artikel ini telah disunting
oleh Nkiru Nzegwu yang merupakan seorang Professor
tetap di Jabatan Pengajian  Afrika, Universiti
Binghamton. Antara petikan daripada artikel tersebut
(Nzegwu, 1996):
“Istilah Bahasa Arab untuk kopi ialah, gahwah
merupakan antara perkataan yang merujuk kepada wain.
Dalam proses pengupasan kulit ceri, ampas biji ceri itu
ditapai untuk menghasilkan minuman keras yang kuat
(potent liquor). Ada yang berpendapat bahawa al-Qur’an
melarang penggunaan wain atau minuman yang
memabukkan, tetapi sebilangan masyarakat Islam yang
meminati kopi berpendapat bahawa ia bukan minuman
keras tetapi merupakan perangsang (stimulant).
Perselisihan tentang kopi ini muncul pada tahun 1511 di
Mekah di mana Gabernor Mekah, Khayr Beg melihat
beberapa orang meminum kopi di sebuah masjid ketika
mereka membuat persediaan untuk solat pada waktu
malam (giyam al-layl). Dengan perasaan marah beliau
mengusir  mereka  dari  masjid  tersebut dan
memerintahkan semua kedai kopi ditutup”.

Mungkin disebabkan oleh hal ini, golongan
Wahhabi mengharamkan kopi dan yang semisal
dengannya ke atas diri mereka pada waktu tersebut. Dan
seiringan dengan zaman, mereka mula berlembut dengan
fatwa yang dikeluarkan sekali gus membenarkan semula
kopi ke atas diri mereka dan masyarakat umum.

3. Mereka tidak berasa cukup dengan berdakwah.
Mereka mempergunakan senjata untuk memerangi para
penentang dengan anggapan bahawa mereka memerangi
bidaah yang merupakan kemungkaran yang wajib
diperangi (Zahrah, 1963, pp. 199-200; Zahrah, 1996, pp.
251-252; Kamali, 2015, p. 6).

Muhammad Abtu Zahrah juga menjelaskan
bahawa mereka berpegang kepada ‘menyeru kepada
kebaikan dan mencegah daripada kemungkaran’ adalah
Wajlb sebagal rangka mengamalkan firman AIIah
Sl e (35 capsrally 6,0d Gl Ea AT Al s Hﬁ%

£ 515 & heall agka e 18 & Cas a1 dale 31540 ¢ sk
oﬁouM‘

Maksudnya: Kamu adalah umat yang terbaik yang
dilahirkan untuk manusia, menyuruh kepada yang
makruf, dan mencegah dari yang mungkar, dan beriman
kepada Allah. Sekiranya Ahli Kitab beriman, tentulah itu
lebih baik bagi mereka, di antara mereka ada yang

beriman, dan kebanyakan mereka adalah orang-orang
yang fasik (Al-Qur’an. Al- ‘Imran 3:110).

Berdasarkan dalil ini, Wahhabi mengatakan
konsep ini perlu diterapkan dalam pemerintahan dan
merupakan kewajipan dalam Islam sebagaimana yang
terkandung di dalam al-Qur’an. Muhammad Abdul
Wahhab berkata, “Menurutku, adalah merupakan suatu
kewajipan untuk melakukan kebaikan dan mencegah
kemungkaran berdasarkan ajaran Nabi Muhammad
SAW. Hal ini juga dipersetujui oleh Muhammad ibnu
Abdul Lathif berdasarkan hadis daripada Rasulullah
SAW (al-‘Aql, 2004, pp. 141-142; al-Aql, 2006, p. 144):
s e ) o B ey om0 0B s 1 oy bl e ol e 1 5N0
55 i g o 0 oo g o 06 o 5 R 5 sk

ousyl G
Maksudnya: “Barangsiapa di antara kamu yang melihat
kemungkaran, hendaklah dia mengubahnya dengan
tangannya. Apabila dia tidak mampu, maka dengan
lisannya. Dan apabila dia tidak mampu lagi, maka
dengan hatinya. Sesungguhnya itu adalah selemah-
lemah iman” (Hadith. Al-Nawawiy. Bab al-Amar Bi al-
Ma‘raf Wa al-Nahi ‘An al-Munkar: #184).

Kemudian, Muhammad Abdul Wahhab
menubuhkan sebuah kumpulan yang dikenali sebagai al-
Muthawi ‘ah bagi melaksanakan prinsip menyeru kepada
kebaikan dan mencegah daripada kemungkaran. Al-
Muthawi ‘ah terdiri daripada imam dan beberapa orang
yang dihormati dan mereka mendatangi golongan yang
tidak hadir solat berjemaah. Dan sekiranya selepas itu
golongan tersebut masih meninggalkan solat berjemaah
dalam tempoh vyang berpanjangan, mereka akan
diberikan peringatan dan teguran (Hilalih, 1996, p. 83;
Hilole, 2012, p. 38).

Wahhabi menolak tuduhan bahawa mereka
telah menggunakan senjata atau melancarkan perang ke
atas musuh atau pihak lawan mereka bagi menentang
bidaah yang merosakkan. Nasir ‘Abd al-Karim al-*Aql
berpendapat bahawa ini merupakan kaedah Wahhabi
dalam melaksanakan perintah ‘menyeru kepada kebaikan
dan mencegah daripada kemungkaran’ serta menegakkan
undang-undang Islam  untuk kebaikan ummah
sebagaimana yang telah disyariatkan. Dan perlu dipatuhi
bahawa membunuh pihak yang menentang merupakan
salah satu jalan jihad yang boleh digunakan dengan
bersyarat sekiranya tidak terdapat cara yang lebih baik
untuk mengatasinya (al-*Aql, 2004, p. 244; al-Agl, 2006,

p. 281).

Menurut Muhammad Abu Zahrah, dalam
kancah peperangan dan pertempuran pemikiran
Wahhabiyyah diketuai oleh Ibnu Sa‘ud ' vyang

mendukung gerakan dakwah ini dan giat menyerukan
pemikirannya dengan kekuatan pedang. Ibnu Sa‘ud

mengisytiharkan perbuatannya itu sebagai rangka
menegakkan Sunnah dan memusnahkan bidaah.
Berkemungkinan dakwah keagamaan yang

menggunakan kekerasan ini merupakan suatu bentuk
sikap pelecehan terhadap pemerintahan kerajaan
Uthmaniyyah. Dakwah yang berpusat di Riyadh ini
berlangsung secara berterusan dengan sokongan
kekuatan senjata. Natijahnya, kerajaan Uthmaniyyah
mengerahkan kekuatannya berhadapan dengan Wahhabi
tetapi tidak berjaya mengalahkan mereka sehingga
gabenor Mesir, Muhammad ‘Ali turut campur tangan.
Ekoran daripada itu, mereka berjaya mengalahkan
golongan Wahhabi dan tenteranya yang kuat setelah
beberapa siri pertempuran. Pada ketika itulah kekuatan
senjata mereka surut dan tinggal beberapa kabilah sahaja
(Zahrah, 1963, pp. 199-200; Zahrah, 1996, pp. 251-252;
Kamali, 2015, p. 6).

Boleh juga dikatakan bahawa gambaran
terhadap gerakan ini tidak begitu jelas kerana pada
zaman tersebut keadaan situasi politik Najd tidak
memihak kepada mereka. Menurut Hersi Mohamad
Hilole, ia sangat jelas bahawa penduduk Najd
berhadapan dengan kesukaran sebelum kemunculan
Wahhabiyyah. Mereka berhadapan dengan banyak
penindasan daripada pemerintah dan penjajahan kuasa
oleh Hijaz. Keadaan bertambah dahsyat apabila kerajaan
Uthmaniyyah tidak mempedulikan mereka dan hanya
sekali-sekala memberikan perhatian samada secara
langsung ataupun tidak langsung (Hiltlih, 1996, p. 51;
Hilole, 2012, p. 12).

Manakala Nasir ‘Abd al-Karim al-‘Aql di dalam
bukunya memetik kata-kata Ajil Jasim an-Nasymi
berkata, “selepas membuat analisis ke atas isu ini secara
teliti, kami dengan tegas menyimpulkan bahawa tiada
sebarang bentuk penentangan terhadap pemerintahan
khalifah di dalam gerakan dakwah Muhammad Abdul
Wahhab melainkan kritikan dan pandangan konstruktif
beliau terhadap pemerintahan mereka” (al-*Aql, 2004, p.
304; al-Aql, 2006, p. 360).

4. Setiap kali menduduki suatu desa atau Kota,
golongan ini  menghancurkan dan memushahkan
perkuburan. Mereka juga menghancurkan masjid yang
berada dalam kawasan perkuburan (Zahrah, 1963, p.
200; Zahrah, 1996, p. 252; Kamali, 2015, p. 6).

Ciri ini membincangkan mengenai tindakan
mereka yang memusnahkan perkuburan dan apa sahaja
binaan yang terdapat padanya termasuk masjid. Akibat
daripada perbuatan inilah sebahagian penulis Eropah
menyebut mereka sebagai penghancur tempat-tempat
ibadat. Barangkali pernyataan tuduhan tersebut agak
berlebihan kerana perkuburan bukan tempat ibadat.
Tetapi  perlu  diingati  bahawa mereka juga
menghancurkan masjid yang berada di samping
perkuburan. Mereka menjadikan hadis nabi sebagai dalil
tindakan mereka berdasarkan hadis yang menyebut
Rasulullah mengingkari tindakan Bani Israel yang telah
menjadikan sebahagian perkuburan nabi mereka sebagai
masjid (Zahrah, 1963, p. 200; Zahrah, 1996, p. 252;
Kamali, 2015, p. 6).

Nasir ‘Abd al-Karim al-‘Aql tidak menolak
dakwaan daripada penentang Wahhabi dan mengakui
kesahihannya dengan menyebut bahawa usaha tersebut
seharusnya dipuji dan tidak sepatutnya dikecam. Tetapi
para penentang Wahhabi mencuba untuk mengelirukan
kepercayaan orang awam dengan mengadakan
pernyataan yang kuat untuk menimbulkan salah faham
bahawa gerakan ini menentang bidaah atas dasar untuk
menghina para nabi dan wali Allah (al-*Aql, 2004, pp.
231-232; al-Aql, 2006, p. 260).

Hakikatnya, gerakan ini mengikuti Sunnah nabi
Muhammad SAW dan dalam masa yang sama tidak
mempercayai sebarang bentuk bidaah, kejahatan, dan
syirik berdasarkan dalil-dalil daripada al-Qur’an dan
Sunnah. Antara hadis sahih daripada ‘Ali ibnu Abi
Thalib RA yang telah diriwayatkan oleh Ahmad dalam
Sunan Imam Ahmad dan Muslim dalam Sahih Muslim
(Hadith. Al-Azdiyyi. Bab Taswiyyah al-Qubr: #3218),
dan yang lain; diriwayatkan oleh Abi Hayyaj al-Asadiyyi
berkata, berkata ‘Ali RA (al-Aql, 2004, pp. 231-232; al-
Agl, 2006, pp. 260-261):
WAL\\\;.@AMJ}:»)W‘S,Ub};J:u‘\AJU\;L;&JUc;;MY\CLA

Maksudnya: Diriwayatkan oleh Abi Hayyaj al-Asadiyyi:
berkata ‘Ali kepadaku: “Aku menyampaikan pesanan
Rasulullah SAW kepadaku bahawa jangan ditinggalkan
patung-patung kecuali setelah engkau hancurkannya,
begitu juga dengan kubur yang binaannya tinggi kecuali
setelah engkau ratakannya” (Hadith. Muslim. Bab al-
Amr Bi Taswiyyah al-Qubr: Juz’1: #969).

Justeru, hadis ini dengan jelas menunjukkan
bahawa tindakan tersebut dilarang sama sekali dalam
Islam melainkan sekiranya mereka bertujuan untuk
menunjukkan rasa hormat terhadap para wali dan
penghuni kubur sebagaimana yang telah dianjurkan oleh
Sunnah. Dan ia merupakan pendirian dan perilaku Ahli
Sunnah Wa al-Jama’ah termasuk Muhammad Abdul
Wahhab dan pengikutnya (al-*Aql, 2004, p. 232; al-Aqg|,
2006, p. 261). Jelaslah bahawa mereka melakukan
tindakan tersebut berdasarkan pemahaman mereka
terhadap hadith nabi atas dasar mengikut Sunnah dan
memerangi bidaah dalam bentuk yang sangat keras.

5. Kekerasan mereka tidak berhenti sampai di situ
sahaja kerana mereka datang dan menghancurkan
perkuburan  yang  dijumpai  mereka. = Mereka
memperbolehkan untuk menziarahinya dan ziarah itu
cukup dengan mengucapkan “Assalamu ‘Alaykum”
kepada penghuni kubur itu (Zahrah, 1963, p. 200;
Zahrah, 1996, p. 252; Kamali, 2015, pp. 6-7).

Melalui ciri ini, terdapat dua isu yang disentuh
oleh Muhammad Abu Zahrah. Pertama, Kketika
pemerintahan Hijaz kembali ke tangan mereka, mereka
menghancurkan semua perkuburan para sahabat dan
meratakannya dengan tanah. Sehinggakan tiada

perkuburan sahabat yang tampak jelas melainkan

beberapa tanda yang menunjukkan terdapatnya
perkuburan di situ.
Hakikatnya, memang benar mereka

menghancurkan hampir semua perkuburan para sahabat
dan wali Allah yang diketemui oleh mereka sebagaimana
yang dinyatakan oleh Muhammad Abdul Wahhab
sendiri. Beliau berkata, “tindakan kami menghancurkan
kubur Aishah dan sahabat yang lain sebanyak mana yang
kami boleh kerana untuk membanteras perbuatan syirik
kepada Allah dan ini bukan perkara kecil kerana pelaku
dosa tersebut tidak akan diampunkan. Hakikatnya,
perbuatan ini adalah lebih dahsyat daripada mempercayai
bahawa Allah mempunyai anak. Kerana anak merupakan
simbol kesempurnaan dalam diri manusia sedangkan
syirik terhadap Allah adalah mengurangkan kebenaran-
Nya dan seperti halnya bagi manusia juga. Allah
berfirman di dalam al-Qur’an (al-*Aqgl, 2004, p. 87; al-
Agl, 2006, pp. 69-70): . )

Maksudnya: Dia membuat perumpamaan untuk kamu
dari dirimu sendiri. Apakah ada diantara hamba-sahaya
yang dimiliki oleh tangan kananmu, sekutu bagimu
dalam (memiliki) rezeki yang telah Kami berikan
kepadamu; maka kamu sama dengan mereka dalam (hak
mempergunakan) rezeki itu, kamu takut kepada mereka
sebagaimana kamu takut kepada dirimu sendiri?
Demikianlah Kami jelaskan ayat-ayat bagi kaum yang
berakal (Al-Qur’an. Al-Rim 30:28).

Berkenaan isu ini, penulis berpendapat bahawa
perbuatan tersebut agak keterlaluan. Sewajarnya untuk
menghalang  perbuatan  bidaah, dakwah perlu
disampaikan kepada para pelaku bidaah secara langsung.
Dengan kaedah tersebut, pelaku tersebut mendapat
pengajaran dan insaf sekali gus memelihara peninggalan
sejarah yang ada seperti makam para sahabat. Justeru,
menghancurkan perkuburan para sahabat dan tokoh-
tokoh Islam yang lain bukanlah penyelesaian terbaik
kepada permasalahan tersebut malahan berkemungkinan
menambahkan bilangan pelaku bidaah.

Kedua, mereka membenarkan orang menziarahi
perkuburan tetapi cukup dengan sekadar mengucapkan
“Assalamu ‘Alaykam” (Zahrah, 1963, p. 200; Zahrah,
1996, p. 252; Kamali, 2015, pp. 6-7). Mungkin mereka
bertindak begini kerana terdapatnya amalan meminta
pertolongan daripada orang yang dah mati atau
perkuburan orang soleh yang boleh menyebabkan syirik
kepada Allah. Tetapi Wahhabi tidak melarang amalan
tawassul secara keseluruhannya sebaliknya menegaskan
supaya mesti melakukannya berdasarkan dalil al-Qur’an
dan Sunnah. Mereka mempercayainya samada daripada
segi ideologi ataupun amalan. Sungguhpun begitu,
mereka masih menentang perbuatan ini dalam rangka
untuk membanteras perbuatan bidaah dan syirik (al-*Aq]l,
2004, p. 158; al-Aql, 2006, p. 165).

6. Wahhabiyyah memperhatikan dan melarang
hal-hal kecil yang mengandungi unsur keberhalaan
mahupun sesuatu yang membawa kepada keberhalaan
seperti fotografi (Zahrah, 1963, p. 200; Zahrah, 1996, p.
252; Kamali, 2015, p. 7).

Menurut Muhammad Abu Zahrah, oleh yang
demikian dapat ditemui mengenai perbuatan tersebut
dalam pelbagai fatwa dan risalah yang ditulis oleh ulama
mereka. Tetapi pemerintah atau pemimpin Wahhabiyyah
tidak mengambil peduli dengan pendapat mereka
mengenai hal tersebut. Malahan, mereka dengan secara
terang-terangan menggantungkan gambar dan lukisan
pada dinding rumah mereka.

Pernyataan ini juga boleh disokong dengan
kata-kata Ayman al-Yassini yang mengatakan bahawa
ulama Wahhabi telah mengeluarkan fatwa untuk
menolak bahasa asing, geografi dan seni lukis
dimasukkan di dalam silibus akademik (al-Yassini,
1990.). Kerana mereka berpandangan bahawa subjek-
subjek tersebut mendedahkan atau membuka peluang
untuk orang Islam mempelajari serta mengetahui agama
orang kafir. Terutamanya, subjek geografi yang
mengajarkan bahawa bumi ini berbentuk bulat atau sfera
sedangkan di dalam al-Qur’an, Allah ber[irmgn: )

Maksudnya: Dan Kami telah menghamparkan bumi dan
menjadikan padanya gunung-gunung dan Kami
tumbuhkan padanya segala sesuatu menurut ukuran (Al-
Qur’an. Al-Hijr 15:19).

Manakala, lukisan atau potret telah dituduh
sebagai menyerupai makhluk Allah (Hilalih, 1996, p. 87,
Hilole, 2012, p. 41).

Barangkali fatwa tersebut dikeluarkan pada
asalnya  bertujuan untuk membanteras amalan
penyembahan berhala. Tambahan pula, terdapat
beberapa agama seperti Budhha dan Hindu telah
melazimi perbuatan menggantung gambar atau lukisan
dewa dan Tuhan mereka. Sedangkan di dalam Islam,
terdapat sebuah hadith yang secara terang-terangan
melarang keras perbuatan tersebut. Jadi,
berkemungkinan Wahhabi menjadikan hadis ini sebagai
rujukan utama dalam mengeluarkan fatwa mereka
berkenaan isu ini. Antara hadis tersebut yang
diriwayatkan oleh Ummu al-Mukminin, Aishah RA:

Maksudnya: Diriwayatkan daripada Aishah, “Aku
membeli sebuah bantal bergambar. Apabila Rasulullah
melihat ia, dia berdiri di pintu dan tidak terus masuk ke

rumah. Aku menyedari air mukanya berubah kelihatan
seperti ada sesuatu yang tidak disukainya. Aku berkata,
“Wahai Rasulullah, aku bertaubat kepada Allah dan
Rasul-Nya, (tolong beritahu aku) apakah dosa ku?”
Rasulullah berkata, “Ada apa dengan bantal ini?” Aku
menjawab, “Aku membelinya untuk engkau agar dapat
duduk dan bersandar padanya”. Rasulullah berkata,
“Pembuat gambar ini akan diazab pada hari kiamat.”
Rasulullah menambah, “Malaikat (pembawa rahmat)
tidak akan masuk ke dalam rumah yang di dalamnya
terdapat gambar” (Hadith. Al-Bukhariyy. Bab al-Buyid:
Juz’2: #2105).

Namun demikian, berdasarkan soalan Hukum
Gantung Gambar yang dijawab oleh Felo Hukum
JAKIM berpendapat menggantung gambar manusia atau
binatang di tempat yang dipandang mulia untuk
dijadikan perhiasan seperti digantung di dinding atau
dijadikan kain langsir, maka hukumnya adalah haram.
Manakala jika sesuatu yang terdiri daripada gambar
manusia atau binatang dijadikan hamparan atau alas,
jaitu bukan tempat yang dimuliakan maka hukumnya
tidak dilarang. Namun sekiranya gambar foto yang
ditampal di dinding untuk tujuan makluman maka ia
tidak dilarang kerana bukan bertujuan untuk perhiasan
(Soal Jawab Felo Hukum, 2019).

7. Mereka memperluas pengertian bidaah secara
ganjil sehingga mereka berpendapat bahawa memasang
kain penutup pada Raudhah al-Sharifah merupakan
bidaah (Zahrah, 1963, pp. 200-201; Zahrah, 1996, pp.
252-253; Kamali, 2015, p. 7).

Disebabkan oleh inilah, mereka melarang
menggantikan kain penutup tersebut dengan kain yang
baru. Sehinggakan kain tersebut menyerupai kain buruk
yang usang dan kotor pada pandangan mata. Sekiranya
tiada nuar (cahaya) yang memancar pada diri orang yang
berada di sisi nabi atau merasakan bahawa dia berada di
tempat turunnya wahyu kepada pemimpin para rasul,
nescaya dia akan memandang Raudhah dengan
pandangan vyang jijik (Zahrah, 1963, pp. 200-201;
Zahrah, 1996, pp. 252-253; Kamali, 2015, p. 7).

Menjawab kepada ciri ini, Wahhabi cuba untuk
menjelaskan mengenai sifat bidaah berdasarkan Syariah.
Muhammad Abdul Wahhab berkata: “pada pandangan
kami, bidaah adalah perbuatan yang telah muncul selepas
abad ke-3 dan benar-benar tercela. Hal ini berbeza
dengan sebahagian yang berpendapat bahawa terdapat
bidaah yang baik dan tercela, atau membahagikannya
kepada lima Kkategori. Melainkan sekiranya terdapat
kemungkinan untuk menggabungkannya. Bidaah yang
baik adalah sesuatu yang telah dilakukan oleh Salaf al-
Salih  termasuk al-Wajibah (wajib), al-Mandibah
(makruh) dan al-Mubahah (sunat) yang secara kiasannya
disebut bidaah. Sedangkan, bidaah tercela merupakan
yang sebaliknya meliputi perkara yang dilarang dan yang
tidak menyenangkan serta tiada larangan dalam

menggabungkannya” (al-‘Aqgl, 2004, p. 91; al-Agl, 2006,
p. 75).

Mereka juga menyatakan bahawa bidaah
merupakan perbuatan mencipta perkara baru dalam hal
keagamaan yang dikenali sebagai bidaah dan semua
bentuk bidaah adalah sesat seperti mana yang tercatat
dalam hadith nabi SAW. Maka, menjadi suatu kewajipan
untuk menolak bidaah dan pelakunya termasuk mereka
yang sudah terbiasa dengan bidaah tersebut (al-‘Aql,
2004, pp. 143-144; al-Aql, 2006, pp. 146-147). Mungkin
juga hal dilakukan atas sebab semangat dan tujuan
mereka untuk membanteras bidaah bagi melindungi
agama Islam sehinggakan mereka telah melampaui batas
dalam mendefinisikan bidaah itu sendiri. Akibatnya,
masyarakat mengelakkan diri dan menolak dakwah yang
disampaikan oleh mereka.

Selain itu, ditemui bahawa ada di antara mereka
beranggapan lafaz sayyidina Mukammad oleh seorang
muslim merupakan perbuatan bidaah yang dilarang.
Mereka benar-benar telah melampaui batas dalam hal ini.
Dalam gerakan dakwah mereka, mereka keras dalam
perkataan sehingga ramai orang menjauhkan diri
daripada mereka (Zahrah, 1963, pp. 200-201; Zahrah,
1996, pp. 252-253; Kamali, 2015, p. 7). Dalam hal ini,
mereka telah menolak pernyataan ini dengan mengatakan
bahawa mereka hanya melarang pujian ke atas
Rasulullah  SAW dan bacaan zikir yang dianggap
mengandungi bidaah oleh mereka sahaja. Oleh itu,
mereka mendakwa itu hanya tuduhan ke atas mereka
tetapi walau bagaimanapun, sekiranya terdapat unsur
bidaah mereka akan menolaknya (al-‘Aql, 2004, p. 91;
al-Aql, 2006, p. 75).

8. Wahhabiyyah telah merealisasikan pandangan
Ibnu Taymiyyah serta bersikap keras dalam
memperjuangkannya dan menyebut diri mereka sebagai
golongan Salaf. Kemudian, mereka memperluas
pengertian bidaah dan memandang beberapa hal yang
tidak berhubungan dengan ibadah sebagai bidaah
(Zahrah, 1963, p. 201; Zahrah, 1996, p. 253; Kamali,
2015, p. 7).

Bagi mengulas mengenai isu ini, boleh
dikatakan bahawa Wahhabi benar-benar merealisasikan
pandangan Ibnu Taymiyyah seperti yang disebut oleh
Muhammad Abu Zahrah di dalam ciri ini dan mereka
menjadi terlalu ekstrem dalam melaksanakan pandangan
tersebut. Mereka mengambil pendapat Ibnu Taymiyyah
yang membicarakan mazhab orang-orang yang menyebut
diri mereka sebagai kaum Salaf. Kemudian mereka
memperluaskan pengertian bidaah sehinggakan hal yang
tidak berkaitan dengan ibadat juga dianggap bidaah.
Sedangkan bidaah ialah hal-hal yang dilakukan oleh
seseorang sebagai sebahagian daripada ibadat dan
menggunakannya untuk mendekatkan diri kepada Allah,
walhal hal itu tidak ada sumber keagamaannya yang sah
(Zahrah, 1963, p. 201; Zahrah, 1996, p. 253; Kamali,
2015, p. 7).

Sebagai contoh, memasang kain penutup pada
Raudhah. Tidak seorang pun mengatakan bahawa
tindakan itu merupakan ibadah dalam segala bentuk.
Mereka melakukan itu hanyalah untuk menghiasinya
supaya orang yang memandang tertarik untuk melihatnya
sebagaimana hiasan pada masjid Nabawi. Adalah sesuatu
yang aneh apabila mereka ingkar dan menolak kain
penutup itu, namun tidak menolak hiasan-hiasan pada
masjid Nabawi padahal ini merupakan kotradiksi antara
dua hal yang sama (Zahrah, 1963, p. 201; Zahrah, 1996,
p. 253; Kamali, 2015, p. 7).

Tetapi, Muhammad Abdul Wahhab memiliki
prinsip dan pandangannya yang tersendiri terhadap Ibnu
Taymiyyah dan muridnya. Beliau berkata, “pada
pandangan kami, Ibn Qayyim al-Jauzi dan gurunya
merupakan ulamak Ahli Sunnah Wa al-Jama‘ah yang
sejati dan hasil karya mereka sangat bagus. Tetapi, kami
tidak selalu merujuk kepada pandangan mereka dalam
semua aspek kerana tidak semua pendapat patut diterima
dan ditolak melainkan yang berkenaan dengan nabi
Muhammad SAW. Dan kebanyakannya maklum bahawa
kami juga berbeza pendapat dengan mereka dalam
beberapa perkara. Antaranya dalam perbahasan talak tiga
dengan sekali lafaz di mahkamah, kami memilih untuk
mengikuti pandangan pengasas kepada empat mazhab
figh. Dan kami juga menganggap amalan wakaf itu benar
serta nazar diperbolehkan” (al-*Aql, 2004, p. 93; al-Aql,
2006, pp. 78-79). Justeru, pemerhatian Muhammad Abt
Zahrah terhadap kumpulan ini adalah benar bahawa
mereka mengambil pendapat Ibnu Taymiyyah yang
tertentu sahaja.

Tambahan pula, Muhammad Abdul Wahhab
memiliki pendapat yang sedikit berbeza dengan lbnu
Taymiyyah dan ulama sebelumnya dalam beberapa
aspek mengenai tauhid. Ibnu Taymiyyah membahagikan
tauhid kepada tiga bahagian iaitu Tauhid Rububiyyah
(mengesakan Allah dalam hal penciptaan, kepemilikan,
dan pengurusan), Tauhid Uluhiyyah (mengesakan Allah
dan beribadat hanya kepada Allah) dan Tauhid Asma Wa
Sifat (beriman dengan nama dan sifat Allah). Tetapi,
Muhammad Abdul Wahhab menjadikan perbahasan
tauhid ini dengan lebih terperinci (Hilalih, 1996, pp. 57-
60; Hilole, 2012, pp. 18-19).

Jadi, secara hakikatnya ~mereka tidak
sepenuhnya merealisasikan pandangan lbnu Taymiyyah
dalam segenap aspek dan berlebihan dalam beberapa
perkara. Sebagai contoh, mereka masih membuat tafsiran
sendiri dan mempunyai prinsip yang tersendiri. Mereka
mungkin telah  merealisasikan  pandangan Ibnu
Taymiyyah tetapi tidak benar-benar mematuhi
pandangan tersebut dan berkeras dengan pendapat
mereka sendiri. Contohnya, lbnu Taymiyyah tidak
pernah mendakwa orang sebagai Kkafir, fasik dan
pengkhianat melainkan terdapatnya bukti yang kukuh
bagi mensabitkan tuduhan Kkafir ke atas individu tersebut.
Walhal, = Wahhabi  kelihatannya agak  mudah
mengkafirkan orang apabila mereka berselisih pendapat.
Bagaimanapun, isu ini memerlukan penelitian yang lebih

mendalam kerana terdapat beberapa kontradiksi dalam

perbahasan antara ilmuwan Wahhabi dan bukan
Wahhabi.

Ciri-ciri Kontroversi yang melibatkan
Wahhabiyyah

Perbincangan ini merupakan rumusan daripada ciri-ciri
Wahhabiyyah  oleh  Muhammad AbiG  Zahrah.

Berdasarkan ciri-ciri tersebut terdapat tiga tema yang
menjadi perbincangan utama mengenai Wahhabi. Ciri
tersebut ialah pertama, tauhid dan ibadah. Kedua, sikap
Wahhabi mengenai bidaah. Ketiga, sikap radikal
golongan Wahhabiyyah dalam perkara agama sehingga
mengkafirkan dan membunuh. Makalah ini akan
mengulas tiga tema ini menurut pandangan sarjana
Wahhabi (memiliki dan cenderung terhadap fahaman
Wahhabi) dan sarjana bukan Wahhabi (menentang
Wahhabi atau bersikap neutral; tidak menolak dan
menerima fahaman tersebut). Topik ini sangat penting
untuk dibincangkan kerana terdapatnya kontradiksi di
antara kenyataan Wahhabi dan yang menolak fahaman
tersebut.

Ciri Pertama: Tauhid dan ibadah.

Tauhid merupakan aspek yang sangat penting dalam
kehidupan individu Muslim kerana ia merupakan asas
kepercayaan dan akidah dalam Islam. Maka, tauhid dan
ibadah merupakan dua aspek yang sangat penting dan
tidak boleh diasingkan dalam melaksanakan ibadah
kepada Allah. Oleh itu, perbincangan mengenai tauhid
sangat meluas dan memiliki banyak tafsiran definisi serta
pembahagian yang dilakukan oleh pelbagai ulamak.

Manhaj Muhammad Abdul Wahhab mengenai
tauhid ini seiring dengan manhaj yang diperkenalkan
oleh al-Salaf al-Salih sebagaimana yang terkandung di
dalam al-Qur’an dan Sunnah (al-Mutawwa‘, 2011, p.
97). Maka, beliau mendefinisikan tauhid sebagai
mengesakan Allah sepenuhnya dalam semua perbuatan
dan ibadah di mana semua Muslim wajib beriman hanya
kepada Allah tidak akan menyekutukan-Nya. Kemudian
beliau membahagikan tauhid kepada tiga bahagian;
Tauhid Rububiyyah, Tauhid Uluhiyyah dan Tauhid
Asma Wa Sifat (Abdul Wahab, 2006, p. 24).

Di dalam pembahagian tauhid ini, Tauhid
Uluhiyyah membawa maksud bahawa beribadah hanya
kepada Allah semata-mata tanpa menyekutukan-Nya
dengan yang lain. Jenis tauhid inilah yang membezakan
keyakinan seorang Muslim dengan bukan Muslim di
mana mereka meyakini bahawa terdapat Tuhan yang
menciptakan alam semesta dan Dia lah yang
menciptakan alam semesta dan semua makhluk-Nya
(merujuk kepada Tauhid Rububiyyah) tetapi mereka
mengingkari akan keesaan Allah. Manakala Tauhid
Asma Wa Sifat meliputi keyakinan terhadap semua sifat,
zat dan nama-nama Allah sepertimana yang terkandung
di dalam al-Qur’an dan Sunnah serta yang digambarkan
oleh Allah (Abdul Wahab, 2006, pp. 24-26).

Tetapi Asyairah tidak melihat terdapatnya
manfaat dalam pembahagian Tauhid Uluhiyyah dan
Tauhid Rububiyyah sebagaimana mereka berpendapat
bahawa pembahagian tauhid ini tidak terdapat di dalam
ajaran Islam. Abli Hamid Marztiq mendefinisikan ibadah
sebagai melakukannya dengan sepenuh hati dan
kerendahan diri, dan kerendahan diri di sini merujuk
kepada kepercayaan terhadap Tauhid Rububiyyah.
Justeru, sekiranya seorang individu melakukan ibadah
tetapi tidak meyakini dengan hati maka itu tidak dinilai
sebagai ibadah di dalam undang-undang Islam. Jadi,
individu yang meyakini akan Tauhid Rububiyyah layak
untuk diterima ibadahnya (Hilalih, 1996, pp. 110-112;
Hilole, 2012, pp. 64-65).

Oleh itu, Tauhid Rububiyyah dan penerimaan
ibadah seseorang sangat berkait rapat dan mempunyai
perkaitan. Tambahan pula, siapa yang mengakui bahawa
tiada Tuhan melainkan Allah, dia mengakui tiada apa-
apa yang layak disembah dan siapa yang mengakui tidak
ada yang lain yang layak untuk disembah membawa
maksud dia taat kepada tauhid ini; bahawa tiada Tuhan
melainkan Allah. Konsep kedua ini merupakan realisasi

kepada maksud perkataan < ¥/ «J ¥ (tidak ada Tuhan

melainkan Allah) di dalam hati setiap individu Muslim.
Berdasarkan maksud ini, pembahagian tauhid kepada
Tauhid Rububiyyah dan Tauhid Uluhiyyah oleh Ibnu
Taymiyyah dan Muhammad Abdul Wahhab tidak
membawa sebarang makna (Hilulih, 1996, pp. 112-113;
Hilole, 2012, pp. 65-66).

Ciri Kedua: Sikap Wahhabi mengenai bidaah.

Berdasarkan perbahasan ciri-ciri  Wahhabi  oleh
Muhammad Abt Zahrah, beliau menyatakan bahawa
Wahhabi telah memperluaskan maksud bidaah (merujuk
kepada bidaah yang merosakkan) dalam bentuk yang
sangat aneh. Tetapi, sekiranya golongan Wahhabi
tersebut merujuk kepada manhaj atau ajaran Muhammad
Abdul Wahhab, ia merupakan pernyataan yang sedikit
bertentangan dengan pendapat beliau mengenai bidaah.
Meskipun terdapatnya kontradiksi dengan pandangan
Muhammad Abdul Wahhab, pasti adanya sumber
mengenai fenomena dan isu ini dalam kalangan Wahhabi
dan kelompoknya pada masa itu sehinggakan
Muhammad Abt Zahrah menukilkan ciri ini di dalam
penulisan beliau. i

Manakala Muhammad Fagih Maskumambang"
di dalam bukunya mengatakan bahawa propaganda atau
kesesatan dan bidaah yang dibawakan oleh Muhammad
Abdul Wahhab telah menyebabkan kemunculan agama
baru dalam dunia umat Islam. Propaganda agama baru
ini sangat jelas melalui kata-kata, perbuatan dan

kenyataan Muhammad Abdul Wahhab mengenai
beberapa isu atau permasalahan. Tokoh ini juga
menyatakan ciri lain bagi Wahhabi terutamanya

berkenaan Muhammad Abdul Wahhab sehinggakan
beliau mendakwa Wahhabi dan pengasasnya telah

terkeluar daripada Islam (kafir) (Maskumambang, 2015,
p. 87).

Pendapat ini juga bertentangan dengan dakwah
Muhammad Abdul Wahhab sebagaimana Muhammad
Abii Zahrah tidak mendakwa Wahhabiyyah sebagai
agama yang baru seperti mana beliau mendakwa al-
Baha‘iyyah dan al-Qadianiyyah telah terkeluar daripada
Islam. Tetapi Muhammad Fagih Maskumambang
menegaskan pendapat beliau terhadap Wahhabi dan
beliau menukilkan sandaran kenyataannya terhadap
kesesatan Wahhabi berdasarkan dua hadith yang telah
diriwayatkan oleh al-Bukhari dan Ahmad di dalam
bukunya (Maskumambang, 2015, p. 87).

Alawi al-Hadad juga merekodkan Muhammad
Abdul Wahhab turut menghalang umat Islam daripada
membaca buku Dala’il al-Khairat, ratib, zikir, kisah
mengenai kelahiran Rasulullah SAW dan bacaan selawat
ke atas nabi di atas mimbar selepas azan. Kemudian
beliau akan membunuh siapa sahaja yang melakukan
perbuatan-perbuatan tersebut. Nasir ‘Abd al-Karim al-
‘Aql bersetuju dengan pernyataan ini kerana perbuatan-
perbuatan tersebut merupakan perkara bidaah dan ia
merupakan tanggungjawab seorang ulamak, pemerintah
dan siapa sahaja yang berani menegakkan kebenaran
untuk menghalang kemungkaran dengan hikmah. Tetapi
beliau menolak dakwaan bahawa Muhammad Abdul
Wahhab membunuh pelaku perbuatan tersebut (al-‘Aql,
2004, pp. 192-193; al-Agl, 2006, p. 207).

Muhammad Abdul Wahhab menolak dakwaan
ke atas dirinya bahawa beliau menganggap bacaan
selawat kepada nabi sebagai bidaah dan menghalang
bacaan zikir yang terdapat di dalam Sunnah. Beliau
menjelaskan bahawa tuduhan tersebut merupakan fitnah
ke atas dirinya dan pengikutnya tetapi beliau akan
menghalang sekiranya membacakan al-Qur’an; atau
bacaan selawat kepada nabi; atau bacaan zikir; atau
sebarang bacaan selepas mengumandangkan azan
terutamanya pada malam Jumaat; atau pada bulan
Ramadhan; atau pada hari raya Aidil Fitri dan Aidil
Adha. Kesemua perbuatan tersebut merupakan perbuatan
bidaah yang mungkar (Hilalih, 1996, p. 91; Hilole, 2012,
p. 75).

Maka, bidaah menurut Muhammad Abdul
Wahhab ialah perbuatan yang telah berlaku selepas abad
ke-3 dan sangat tercela. Pandangan ini sangat berbeza
dengan beberapa pendapat yang mengatakan terdapatnya
bidaah yang baik dan tercela, atau mengkategorikannya
kepada lima bahagian. Melainkan terdapatnya
kemungkinan untuk menggabungkannya. Bidaah yang
baik adalah sesuatu yang telah dilakukan oleh Salaf al-
Salih termasuk al-Wajibah (wajib), al-Mandibah
(makruh) and al-Mubahah (sunat) yang secara kiasannya
disebut bidaah. Sedangkan, bidaah tercela merupakan
yang sebaliknya meliputi perkara yang dilarang dan yang
tidak menyenangkan serta tiada larangan dalam
menggabungkannya (Hiltlih, 1996, p. 91; Hilole, 2012,
p. 75).

Tetapi menurut al-Shafi'iyy, bidaah terbahagi
kepada dua iaitu bidaah yang baik (mahimidah atau al-
Hasanah) dan bidaah yang jahat (mazmiamah or al-
Dalal). Bidaah yang baik adalah melakukan sesuatu yang
baik dan tidak bertentangan dengan apa yang ditetapkan
dalam al-Qur’an dan Sunnah atau ijmak. Manakala,
bidaah yang jahat adalah melakukan sesuatu yang
bertentangan dengan bidaah yang baik (Al-Baihaqi,
1970, p. 469).

Kesimpulannya, skop bidaah dan
perbahasannya perlu difahami dengan sepenuhnya oleh
setiap individu Muslim termasuk para ilmuwan sebagai
langkah berjaga-jaga daripada berlakunya pertelingkahan
hal agama dan pembudayaan bidaah dalam kalangan
masyarakat Islam. Tambahan pula, Islam telah
memberikan peluang dan pilihan kepada fugaha dalam
melakukan ijtihad bagi menjaga kesucian agama Islam
berdasarkan peredaran zaman (Mahaiyadin, 2017, p.
170).

Ciri Ketiga: Sikap radikal golongan Wahhabiyyah
dalam perkara agama sehingga mengkafirkan dan
membunuh.

Bagi membincangkan isu ini pada konteks masa Kini,
Wahhabi merupakan antara topik utama yang
diperdebatkan di seluruh dunia. Ada yang berpendapat
bahawa gerakan ini merupakan gerakan ISIS atau IS dan
disebut sebagai dalang di sebalik peristiwa 11 September
yang berlaku di US. Hakikatnya, terlalu sukar untuk kita
mencari sumber yang sahih di sebalik punca peristiwa ini
berlaku akibat daripada terlalu banyak propaganda dan
penipuan yang diwujudkan bagi mendiskriminasikan
agama Islam.

Fakta yang dibawakan oleh para penentang
gerakan Wahhabi kebanyakannya berkongsi isu yang
sama. Oleh itu, hal ini membuatkan ramai orang
tertanya-tanya dengan gerakan ini seperti mengapa
mereka sanggup melakukan perbuatan tersebut.
Sekiranya mereka benar-benar mahu menjaga dan
menyampaikan ajaran al-Salaf al-Sal/ik melalui gerakan
dakwah mereka, ini merupakan suatu fitnah yang sangat
besar buat gerakan ini. Tetapi berikutan kenyataan yang
direkodkan mengenai mereka memiliki ciri yang sama,
kebarangkalian untuk hal tersebut benar-benar terjadi
adalah tinggi dan terdapatnya beberapa bukti yang
mensahihkannya.

Muhammad Abdul Wahhab telah disebut
sebagai seorang yang suka mengkafirkan orang dan
mempercayai bahawa membunuh mereka, seorang
Muslim adalah dibenarkan di dalam Islam. Maka,
tuduhan ini telah menjadikan beliau menyerupai
kumpulan Khawarij yang bersikap radikal (al-‘Aql,
2004, p. 241; al-Aqgl, 2006, p. 276). Sulaiman Abdul
Wahhab" juga menyebut saudaranya ini dan pengikutnya
mendakwa individu yang tidak mengikuti ajaran mereka
adalah kafir. Hersi Mohammad Hilole berkata,
Muhammad Abdul Wahhab tidak menolak tuduhan ini

ketika menjawab tuduhan Sulaiman Abdul Wahhab ke
atas dirinya. Akibatnya, peristiwa ini telah menjadi
permulaan tersebarnya fitnah ke atas mereka sebagai
suka mengkafirkan orang Islam (Hilalih, 1996, p. 141;
Hilole, 2012, p. 91).

Walaubagaimanapun, = Muhammad  Abdul
Wahhab menegaskan bahawa terdapat dua perkara yang
perlu diberi perhatian sebelum menuduh orang sebagai
kafir. Pertama, terdapat dalil di dalam al-Qur’an dan
Sunnah yang menunjukkan perbuatan itu adalah kafir
pada hakikatnya. Kedua, hukum mesti bersesuaian
dengan individu tersebut selepas perbuatannya
memenuhi syarat yang menjadikannya kafir dan tidak
ada sebarang sebab untuk menghalang tuduhan kafir ke
atasnya maka individu tersebut dianggap kafir. Syarat
utama dan yang paling penting dalam menentukan
masalah ini adalah pelaku menyedari bahawa dosanya
atau tindakannya telah menjadikannya kafir (Abdul
Wahab, 2006, pp. 84-85). Hal ini bersesuaian dengan
firmag Allah di dalam al’-Qur’an:

SriaBall Ja e &5 30T A G G 335 (e O (8L8 a5l

Maksudnya: Dan barangsiapa yang menentang Rasul
sesudah jelas kebenaran baginya, dan mengikuti jalan
yang bukan jalan orang-orang mukmin, Kami biarkan ia
berleluasa terhadap kesesatan yang telah dikuasainya
itu dan Kami masukkan ia ke dalam Jahannam, dan
Jahannam itu seburuk-buruk tempat kembali (Al-Qur’an.
An-Nisa’ 2:115).

Mungkin beliau mengkafirkan orang
berdasarkan karakteristik ini dan sebab mengapa beliau
tidak menolak tuduhan Sulaiman Abdul Wahhab ke
atasnya kerana beliau sememangnya melakukan
perbuatan tersebut tetapi mungkin bukan dengan cara
yang disebutkan oleh Sulaiman Abdul Wahhab.
Tambahan pula, beliau turut membahagikan kafir kepada
dua keadaan iaitu kafir di dalam perbuatan dan Kkafir di
dalam kepercayaan. Maka, pertuduhan kafir ini merujuk
kepada tindakan individu tersebut yang bermaksud dia
tidak kafir daripada segi kepercayaannya kepada Allah
dan masih dianggap sebagai Muslim.

Manakala, Ahli Sunnah Wa al-Jama‘ah
menetapkan dua kaedah bagi menentukan individu
tersebut sebagai kafir. Pertama, Takfir Mutlak yang
bermaksud hanya menyatakan bahawa sesiapa sahaja
yang melakukan sesuatu yang boleh menjadikannya
kafir, maka hal itu akan menjadikannya Kkafir tanpa
merujuk pada pelaku atau orang tertentu. Pernyataan ini
difokuskan pada perbuatan atau ajaran bukan pada
pelaku atau orang tertentu. Kedua, Takfir Mu ‘ayyan,
kaedah ini menyebut nama orang tertentu yang telah
kafir dan menyatakan secara langsung perbuatan
individu tersebut yang telah menjadikannya kafir
(Mas’od, 2013, p. 59). Justeru, kaedah dalam
menentukan seseorang itu kafir perlu difahami dengan
jelas agar Kkita terkeluar daripada melakukan dosa
mengkafirkan orang yang tidak sepatutnya. Adalah lebih

baik berpegang teguh kepada manhaj Ahli Sunnah Wa
al-Jama‘ah daripada sudut pandang akidah daripada
mengikuti gerakan yang kita tidak pasti kebenarannya.

Kesimpulan

Makalah ini membincangkan kesemua lapan ciri
Wahhabi yang disebut oleh Muhammad Abt Zahrah
dalam bukunya, Tarikh Al-Madhahib Al-Islamiyyah Fi
Al-Siyasah Wa Al-‘Aqgai’d Wa Tarikh Al-Madhahib Al-
Fighiyyah. Namun demikian, makalah ini tidak
membincangkan ciri-ciri tersebut secara keseluruhan,
terutamanya di dalam bab mazhab yang baru muncul
(beberapa aliran moden). Makalah ini bermula dengan
pengenalan diikuti tinjauan literatur yang menceritakan
sedikit latar belakang Muhammad Aba Zahrah, definisi
Wahhabiyyah dan isi kandungan buku Tarikh Al-
Madhahib Al-Islamiyyah Fi Al-Siyasah Wa Al-‘Aqai’d
Wa Tarikh Al-Madhahib  Al-Fighiyyah. Kemudian
makalah ini mengemukakan kaedah kaijan yang
digunakan. Seterusnya kepada bahagian utama makalah
ini iaitu hasil kajian dan perbincangan.

Berdasarkan lapan ciri Wahhabi tersebut,
terdapat tiga tema yang menjadi perbincangan utama
mengenai Wahhabi. Ciri tersebut ialah pertama, tauhid
dan ibadah. Kedua, sikap Wahhabi mengenai bidaah.
Ketiga, sikap radikal golongan Wahhabiyyah dalam
perkara agama sehingga mengkafirkan dan membunuh.
Wahhabiyyah menyatakan pendirian gerakan mereka
yang mendukung ajaran al-Salaf al-Salih tetapi ada
sebahagian ulama tidak bersetuju dengan gerakan
mereka yang melampaui batas dalam perkara bukan
ibadat dan menjadikan kekerasan sebagai medium
penyampaian dakwah. Walau bagaimanapun,
Muhammad Aba Zahrah tidak menolak ajaran gerakan
ini tetapi beliau mengatakan bahawa mereka telah
melampaui batas dalam gerakan dakwah mereka.

